
■ RADIO
10.15 RADIONOVELA

Vita capita – episoda 855
Tge traglischur

I glischa e glischa. Dentant betg mo en
il dutg, mabain era en il tschiel. Curius?
Fitg. Ed i ha da far cun l'ustier Roland
Battaglia ed insatge custaivel.
Reschia: Michel Decurtins

9.03 PROFIL

Profil cun Claudio Andry
Ina vita tranter natira, politica e mastergn
La vita da l'um da 69 onns è stada fitg
variada ed activa. Naschì è el a Ramosch
nua ch'el ha passentà era sia uffanza. Anc
oz abita Claudio Andry a Ramosch. La
vita professiunala ha el cumenzà cun in
emprendissadi da commerzi. Lura ha el
fatg carriera scomanader da finanzas dad
in interpresa da fabrica e pli tard sco di-
rectur da l'ospital da l'Engiadina Bassa.

Claudio Andry è era stà durant 7 onns
president communal da Ramosch. Dapi

11.03 MAGAZIN DA CULTURA

La lingua – ina punt tranter umans
Il Magazin da cultura visita dus lieus nua
che la lingua creescha ina punt tranter
persunas da diversas derivanzas. L'occur-
renza «pet'a caltschol» adAndeer nua che
dunnas rumantschas s'inscuntran cun
talas da lingua tudestga ed il «Bistro
International» a Winterthur nua che
immigrants preschentan lur linguatg a
visitaders svizzers.
Esther Krättli preschenta il cudesch «Da,
wo etwas los ist» e tradescha nua ch'i gira
insatge en ilmundcultural danoss chantun.
Redacziun : Astrid Alexandre

14.03 ARTG MUSICAL

Solistas e solists
rumantschs chantan (2. part)

La Rumantschia è la terra dal chant en il
collectiv, la terra dals chors. E tuttina
datti era tar nus ina retscha Rumantschas
e Rumantschs che tgiran u han tgirà il
chant da solo. En in segund Artg musical
preschentain nus quatter chantaduras e

trais chantadurs. Nus udin las prima-
donnas: Judith Scherrer, Rilana Cadruvi,
Muriel Schwarz e Sara Bigna Janett. Alura
ils chantadurs Flurin Caduff, Gion Jäger
e Chasper-Curò Mani.
Redacziun: Giusep G. Decurtins

15.03 LA CLASSICA (REP.)

«Reinheit» – «Ernst» – «Andacht»
JakobLudwigFelixMendelssohnBartholdy
(1809–1847) è stà cumponist, pianist,
dirigent ed organist - in dals pli impurtants
musicists da la Romantica. Mendelssohn,
in um fitg religius, ha adina cumponì tenor
trais criteris: «Reinheit» - «Ernst» - «An-
dacht». Questa clerezza e sia profunda
religiusadad sent'ins en sias cumposiziuns.
El è era stà l'uman ch'ha leventà da mort
en vita la musica da Johann Sebastian
Bach. Lezzas ovras eran – igl è strusch da
crair – crudadas en emblidanza suenter
la mort da Bach. Mendelssohn è mort
cun mo 38 onns. En La alassica tadlain
nus spir cumposiziuns per chors dil
maister da la Romantica.
Redacziun: Rosvita Barenius

19.00 LA CLASSICA

Nikolaus Harnoncourt (1929-2016)

La Classica speziala renda omagi a Niko-
lausHarnoncourt ch'èmort ils 5 damars
2016. Gia il december passà aveva el
prendì cumià dal public. Ma cura che la
nova da sia mort ha fatg la currella, hai
dà ina stremblida en il mund da la musica.
El è stà in dirigent che n'è mai sa fidà da
convenziuns e tradiziuns; el è adina stà a
la tschertga da l'intenziun dal cumponist.
Vus udis duas uras musica interpretada
da Nikolaus Harnoncourt ch'ha revoluziu-
nà la musica durant ils davos sis decennis.
Redacziun: Rosvita Barenius

■ TELEVISIUN
13.15 CUNTRASTS SIN RSI LA2 (REP.)

vias curtas
Center da sandà Val Müstair –

il pli pitschen en Svizra

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(rep. sin SRF info tranter las 18.00 – 22.00)

17.15 CUNTRASTS SIN SRF 1 (REP.)

vias curtas
Center da sandà Val Müstair –

il pli pitschen en Svizra

Il «Center da sandà Val Müstair», quai è
il pli pitschen center da sanadad en Svizra.
Dapi varga 80 onns datti quest ospital
per la populaziun da la Val Müstair, oz
sa numna quel «Center da sandà Val
Müstair». Trais giadas è el vegnì engrondì,
la davosa giada il 2008. Adina puspè ha
l’uffizi da sanadad stritgà purschidas en
ValMüstair, adina puspè ha la populaziun
stuì s’engaschar per il surviver e per las
finanzas da lur center. Ed oz? Tut mo
pitschen, tut sut in tetg – ma co vesi ora
cun il mintgadi e las sfidas dal pli
pitschen center da sanadad en Svizra?

17.40 MINISGUARD SIN SRF 1

Velafrica
In velo ch'è defect, quel na ston ins betg
bittar davent, quel pon ins reparar. U
ch'ins fa quai sez u ch'ins porta en la gara-
scha al mecanist. Era tar Eco Grischun
pon ins laschar far reparaturas da velo. Il
velo reparà va dentant en l'Africa, nua

ch'el vegnduvrà per far transports u era per
scolar là mecanistas e mecanists da velo.

Glischs polaras
L'emna passada han ins pudì vesair
glischs polaras en Germania. Per il solit
è quest fenomen da la natira visibels pli en
il nord. Il Minisguard declera co glischs
polaras e lur colurs sa furman e cura
ch'ellas èn visiblas pli en il sid da l'Europa.

Il magazin d’infurmaziun per uffants
(rep. sin SRF info tranter las 18.00 –19.30)

Dapli davart il Minisguard chattais
sin www.minisguard.rtr.ch

7.30 CUNTRASTS SIN RSI LA1 (REP.)

vias curtas
Center da sandà Val Müstair –

il pli pitschen en Svizra

17.15 MINISGUARD SIN SRF 1 (REP.)

Il magazin d’infurmaziun per uffants

17.25 CONTROVERS SIN SRF 1

Lescha d'asil memia pauc severa?
La lescha d'asil duai vegnir refurmada.
Punct central: Il proceder d'asil vegn
accelerà. En sasez in punct central da la
politica dal PPS e tuttina ha questa partida
rimnà suttascripziuns per il referendum.

La cussegliaziun gratuita per ils requi-
rents d'asil disturba il PPS, ed uschia decida
il zercladur il pievel svizzer sur da questa
dumonda. En il proxim «Controvers da
Berna» discutan Heinz Brand (PPS) e
Martin Candinas (PCD) davart la nova
lescha d’asil e la politica da fugitivs.

RTR+, L’OFFERTA DA SMART-TV DA RADIOTELEVISIUN SVIZRA RUMANTSCHA

Cun RTR+ èsi pussaivel da clamar sin la televisiun infurmaziuns supplementaras
e cuntegns multimedials ord l’internet, sumegliant al teletext.

Uschia sa laschan consumar las emissiuns da la Televisiun Rumantscha, ma era
las novitads grischunas, naziunalas, internaziunalas e dal sport sin il visur grond.
Quai adina e cura che Vus vulais cun smatgar il buttun cotschen sin il telecumond.

Dapli sin www.rtr.ch/rtrplus.

46 onns è Claudio Andry maridà cun sia
dunna Beatrice. Els han 2 uffants ed ussa
era 4 biadis. En il temp liber ha Claudio
Andry giudì la natira cun divers hobis
sco chatscha, ir en muntogna, chauns,
chavals u ir cun velo.
Redacziun: Reto Mayer

